
GOUVÈNÈ CUOMO AK GOUVÈNÈ CHRISTIE ANONSE SELEKSYON LEGENDS HOSPITALITY KI REKONI 

NASYONALMAN POU KONSTWI AK JERE TERAS OBSÈVASYON ONE WORLD TRADE CENTER A  

 

Akò a pral founi gwo kapital prive pou sit World Trade Center a  

san envestisman adisyonèl Eta a ouben Port Authority  

 

Gouvènè Andrew Cuomo ak Gouvènè Chris Christie anonse jodi a seleksyon Legends Hospitality, LLC 

(Legends) ki rekoni nasyonalman pou konstwi ak jere espas obsèvasyon anlè tèt One World Trade Center. 

Seleksyon an pral bay Port Authority New York ak New Jersey $875 milyon sou fòm revni yo prevwa 

pandan dire kontra 15 zan, pi gwo kantite lajan nan tout òf ki te fèt yo.  

“Mete yon espas obsèvasyon nivo mondyal nan One World Trade Center pral ofri Nouyòke ak vizitè kap 

soti nan rejyon an ak toutatou sou latè yon vi eksepsyonèl ki nan pi gwo vil nan lemond,” te di Gouvènè 

Andrew M. Cuomo. “Anons jodi a chita sou pwogrè ekstraòdinè nou fè nan sit World Trade Center a 

pandan de dènye ane yo epi selebre renesans ba Manhattan kap fèt san rete. Espas obsèvasyon an pral 

ajoute plizye santèn djòb nan New York epi patisipe nan repriz ekonomi eta a.”  

“Moun tout kote nan lemond te gade kijan One World Trade Center sou wout pou l vinn yon lòt fwa 

anko pwen santral Ba Manhattan,” te di Gouvènè New Jersey Chris Christie. “Tourism se kolòn vètebral 

rejyon de eta nou yo pou anpil jenerasyon, epi obsèvatwa sa pral pami premye atraksyon rejyon nou an 

ki pral rale touris kap sòti tout kote nan lemonn eki vle fè eksperyans tout pi bon bagay de eta nou yo 

gen pou l ofri.”  

Gouvènè yo mande Konsèy Komisyonè Port Authority yo pou yo apwouve akò a le li rive devan Konsèy la 

nan reyinyon mwa kap fèt demen an.  



 

Haitian Creole 

Plan ki genyen pou One World Observatory, Legends te soumèt la, pral mennen vizitè yo nan yon vwayaj 

dinamik kap rakonte istwa New York City ak One World Trade Center pandan envite yo ap monte sou tèt 

gratsyèl selèb lan pou rantre nan espas obsèvasyon an.  

One World Observatory pral ofri vizitè yon vi spektakilè sou New York City ak rejyon avwazinan yo depi 

yon wotè 1.250 pye. Sit la previ pou l atire anviwon 3,8 millyon vizitè chak ane sou tèt bilding ki pi wo 

nan New York eki nan yon tikras tan li pral vini strikti ki pi wo nan emisfè nò a.  

Kontra ak Legends lan, ki jere divès kalte sèvis nan sit nivo mondyal, tankou Yankee Stadium ak Cowboys 

Stadium, ofri gwo kapital prive pou sit World Trade Center a san envestisman adisyonel Eta a ouben Port 

Authority. Revni ki prevwa se yon melanj lwaye fiks ak varyab pandan dire kontra a.  

One World Observatory pral ofri yon posiblite pou yo gen yon vi apati pozisyon ki pi wo nan New York 

City. Anvan 11 septanm 2001, South Tower a te genyen yon espas obsèvasyon ki te youn nan atraksyon 

touristik pi apresye nan peyi a.  

